Hent
Intervjuet med hent vart gjennomført på brakkene deira onsdag 4. mai klokka 13.00 til klokka 15.00. Respondentane var Halvard Overland som er bas hjå Hent for tømrarane, han har svært lang erfaring i denne rolla. Magne Fredriksen var og med på delar av intervjuet og han var arbeidsleiar for leiinga til prosjektet.

	Audun
	Når eg snakka med Fellesforbundet forstod eg det slik at dykk i Hent har ny post på timelistene, der ein skil ut uproduktiv tid?

	Halvard
	Me skil på produktiv og uproduktiv dagtid. På prosjektet me er på her skil me veldig på det. Det som gagnar produksjon er produktiv dagtid, om me transporterar material og slike ting er det produktiv dagtid. 

	Audun
	Det du seier er altså tid som er nyttig?

	Halvard
	Det som er nyttig ja. Det som er uproduktivt er møter, HMS, info om anlegg og ting som ikkje tilkjem anlegget noko spesielt anna enn at det må vere med. 

	Audun
	Føler du at du har eit stort utbytte av å skile timane på denne måten?

	Halvard
	Veldig.

	Audun
	Kor stor del vil du tru er uproduktiv og produktiv dagtid?

	Halvard
	Om du tar dagtida, som me har gode statistikkar på oppe, under eit kan du seie at 90 prosent av tida er produktiv og 10 prosent er uproduktiv. Dette er om det er så mykje som 10%, det er veldig lite uproduktiv dagtid. 

	Audun
	Dykk brukar tariffen som grunnlag for berekningane dykkar? 

	Halvard
	Stort sett gjer me det. Når me finn ting som ikkje er tariffert kan me vele å kalle det produktiv dagtid, men dagtid er eit veldig betent begrep. Ein skal eigentleg ikkje ha nokon dagtid. Sidan det er rom for tolking i tariffen er det ting som ikkje er tariffert. Eksempel på dette er balkongane me har på dette prosjektet, dei er bygd opp på ein slik måte at dei ikkje fell under bestemmelsane til tariffen. Eg valde i dette tilfellet å ta ei tidsstudie på denne balkongen og sette ein pris på denne balkongen. På denne måten kan me føre det som akkord i staden for produktiv dagtid. 

	Audun
	Utganspunktet for oppgåva mi og det som utløyste behovet for ho var stor grad av usikkerheit. Nokon prosjekt får 80 prosent dagtid, andre får 20 prosent og nokon havnar på 50 prosent. At det ikkje er nokon større samanheng enn dette er problematisk. Det som er gjentakande er at det stor sett er mykje dagtid, dette ser ikkje bra ut.

	Halvard
	Eg er einig i at dette ikkje ser bra ut, men det handlar om kor flinke me er til å få med alle delane. Tariffen fangar ikkje opp alt og det er rom for tolkingar. Eg trur heller aldri at den vil kunne fange opp alt.

	Audun
	Då vil den vel bli utruleg tjukk?

	Halvard
	Ja, då vil den blir veldig tjukk. Den er meir som ein vegledar, eg har bruka den snart i 20 år. Stort sett er det meste målbart. Me kan bruke tariffen som eit utgangspunkt i dei faste prisane me lagar og, altså det som er  utariffert. 

	Audun
	Når du nyttar tariffen som utgangspunkt for dine arbeider, korleis gjer du det?

	Halvard
	Dette er veldig enkelt, me brukar tariffen som ein bibel, eller eg syns det er enkelt, fordi eg har brukt den i 20 år. Eg føler eg veit når me har prisar for ting i tariffen. Me måler enten i forkant eller i etterkant når me arbeider. Det aller beste er å måle i forkant og då måler me på teikning. Me brukar tariffen eine og aleine, me måler opp veggen og ser kvaslags gips, isolasjon, festing osv. me har. Dette resulterer i et kvadratmeter reknestykke. Her er tariffen suveren så lenge oppmålaren er dyktig, det er ein føresetnad. 

	Audun
	Er det oppmålaren som gjer alle forhandsrekningane?

	Halvard
	Ja, det er det. På dette prosjektet har han vore her ein gong i månaden. Me brukar tusj og går over alle planteikningane og markerar ut ulike element. Slik det fungerer er at me knyter opp fargekodar på teikninga som han brukar i etterkant, på målebrevet kan det då til dømes stå kjeller vegg type rosa. Han noterar då akkurat korleis me har bygd den veggen, om det er eit eller to lag gips, kor mykje isolasjon me har og så vidare. 

	Audun
	Kven er det som kjem over dei utarifferte delane i bygget?

	Halvard
	Det er basen som kjem over desse elementa. Når eg kjem til plassar der eg ser at dette ikkje er tariffert må eg overbevise sjefane om at eg ikkje prøvar å lure dei. Akkordarbeid handlar mykje om diskutering. Det er veldig viktig for oss at dei ikkje verkar som me bare skal krangle opp prisane når det er dårleg i tariffen. Dette gjer me ikkje i det heile tatt. Når det er tariffert er det tariffert og då måler me etter det. I gråsoner og der tariffen ikkje klarer å fange opp alt må me tenkje litt. 

	Audun
	Om me tar balkongane som dømet er det då slik at ein tar litt på tariff og litt utom?

	Halvard
	Ein kunne gjort det.

	Audun
	Då ville ein vel redusert dagtida?

	Halvard
	Noko er målbart i den balkongen, men det blir vanskeleg då arbeidet skal skje ved sidan av. Problemet med akkurat denne konstruksjonen er at limtrebjelken ikkje er rett i forhold til tariffen. I tariffen er limtrefossen definert som du bruker den som bæring for noko anna. 

	Audun
	Eg ser kva du meiner, eg prøva å lese tariffen i forkant, men det var vanskeleg å finne kva som skal vere med då ein ikkje har nokon praktisk erfaring med det. 

	Halvard
	Den er ganske finurlig. Limtre i tariffen definert som understønad, mens her er det brukt som ein bærande konstruksjon, og då vert den mykje meir innfløkt enn om den hadde vore brukt som understønad. Dette gjeld då innfesting og forboring, men tariffen har og inkludert forboring og innfesting. Limtrekapittelet er ikkje laga for dette. Den er laga for å legge på to søyler å legge balkongen oppå det igjen. Me har berre 50 kroner for det limtreet. Når me lagar limtrekontruksjon som me gjer her så er det mykje meir arbeid. Det er tross alt arbeidet og timane som er viktig då ein snakkar om akkord. 

	Audun
	Det tilbodet dykk får før dykk startar, føler du at det treff godt med resultatet dykk får? Altså om dei som kalkulerer klarer å finne ut kor mykje akkorden vil koste dei. 

	Halvard
	Dette er eit godt spørsmål, det tenkjer eg Magne kan svare på om han kjem ned. Det brukar mykje erfaringstal, her har me laga balkongar som verken er firkanta eller rektangulære. Eg reknar med at når dei reknar anbod har dei berre nytta erfaringstal. 

Når me arbeider har me og tillegg for alt som er over to meter og seksti. Når me då har veldig mykje arbeid som er som dette så lurar me på om dei har fanga opp dette i anbodsfasen. Det er veldig mykje meir arbeid for oss og då er det veldig mykje dyrare per kvadratmeter å få montert. Dei seier at dei bruker erfaringstall på ting som dette.

	Audun
	Tanken eg hadde då eg starta abeidet var om ein brukar tariffen som ei tidbok, bør det vere mogleg å finne ut kor mange timar ein skal bruke på bygget. Då har ein ein ganske sett tal av timar ein må forvente å arbeide, som igjen bør stemme det det som er resultatet.

	Halvard
	Ja, ein bør kunne forhandsmåle heile bygget. Det er det me ynskjer og prøvar å få til. Me får aldri til å fange med alt som er inni bygget. Eg er veldig for å forhandsmåle, å bruke mengdene me finn til å bestille materialar. Manglar du mykje då har du målt feil, og får du alt for mykje har du og målt feil. Då er det nokon som har fått for mykje eller for lite i løn. Derfor er det ein veldig god parameter å bruke. 

	Audun
	Varierer løna mykje frå prosjekt til prosjekt eller del du arbeider på i prosjektet?

	Halvard
	Det kan det gjere, me som har jobba i lag i mange år er ganske stabile, men det utgjør omlag 30 prosent av lønna vår. Dette er då akkordetterskotet. Dette vil sei at ein tredjedel av løna vår er grunna akkorden. 

	Audun
	Det er jo veldig mykje?

	Halvard
	Det er veldig mykje.

	Audun
	Då jobbar ein vel og ein del meir effektivt?

	Halvard
	Ja det er det som er. Dette er vår drivkraft.

	Audun
	Då eg var i kontakt med Fellesforbundet snakka me mykje om involverande planlegging, og at dette er ein stor fordel då ein arbeider på denne måten. 

	Halvard
	Eit problem med dagens prosjekt er at det mange gonger ikkje er ferdig prosjektera. I tariffen står det at fyrste innsending av teikningar skal være med, men me er aldri der no, teikningane kjem for seint. Når eg kjem på byggeplass ein månad før arbeidarane kjem ser eg over utkastet til teikningane. Desse er ikkje ferdige, eg finn omtrent alltid mykje feil i dette grunnlaget som må endrast på. 

Det gagnar og prosjektet for eg blir veldig godt kjend med bygget og slik sett kan eg effektivisere byggeprosessen frå vår side. Problemet med dette er at grunnlaget er uferdig. Det burde vore slik som det er hjå Block Watne, der har dei ein hustype og det er oppskrifta. Då får arbeidarane planen så er det bare å starte utan nokon fleire komplikasjonar. Dette er umogleg i eit firma som dette som driver med så mange forskjellige prosjekt. 

	Audun
	Er dette grunna skalaen på prosjekta?

	Halvard
	Det er fordi det ikkje er noko som er likt frå prosjekt til prosjekt. Det kan og vere litt grunna mangel på forståing på kor mykje teikningar me treng. I dette prosjektet så har me eit eksempel på ein situasjon der me har bra teikningar. Me har vore borti det motsette. 

	Audun
	Er det då prosjekteringsorganisasjonen som har skulda?

	Halvard
	Det er alltid det, det er i alle fall min påstand. Dei sender ut grunnlaga sine slik at me må finne feil, det er altfor dårlig KS. Dette ligg hjå både prosjektering og arkitekt, det er ikkje byggbart når det kjem til oss. Det skal seiast at me har litt andre måtar å bygge det på og då. Arkitekten set pris på at me er å kikkar over og kjem med tilbakemelding. Slik sett er det og fordelar med gangen i dette. 

	Audun
	Dette skjer aldri før ein månad før byggestart av elementet?

	Halvard
	Omlag ein månadstid, men då byrjar det å haste.

	Audun
	Eg skjønnar begge sider, prosjekt i dag er pressa frå start av planlegging til ferdigstilling, men eg tenkjer at det er ting som er ferdig før den tid.

	Halvard
	Me jobbar etter dei sju føresetnadane. Då skal alt vere ferdig 6 veker før start, det skjer ikkje per i dag. Dette er ein stor utfordring for oss i produksjon, å sørge for at grunnlaget er godt nok før snekkrane kjem på prosjektet. Akkord er veldig effektivt når alt er klart. Eg presiserer det at då me har teikningar og materialane er klare er det svært effektivt å arbeide med akkord. 

	Audun
	Eg såg det då eg jobba på anlegg før at når tunellarbeidarane kom, som alltid hadde arbeidd med akkord, såg ein ein markant forskjell i effektivitet mellom dei som var vande med timelønn og dei som hadde jobba akkord. 

	Halvard
	Ein merkar veldig fort på motivasjonen om ein jobbar dagtid eller utariffert, ein merkar ein at motivasjonen fell. Når me er ferdig med ein jobb og det tek litt tid før ein kjem på neste jobb kan den beste bli den verste. For det fyrste er alt ferdig så ein er fornøyd berre ein gjer det ein må, ein får dødtid og det er ikkje bra for motivasjon. 

	Audun
	Når det gjelder dagtida og det utarifferte arbeidet, er denne lønna lågare enn resten av løna?

	Halvard
	Når me har akkord så er me så heldige at me har 100 prosent på dagtidsarbeid. Dette er noko me har argumentert for i mange år. Det er ikkje snekkarane sin feil at ting ikkje er klart, då er det ikkje rett at me skal gå ned i løn sjølv om det manglar prosjektering. Dette meiner me er eit veldig god pressmiddel for at leiarorganisasjonen må arbeide hardt for å skaffe oss det me treng for å arbeide. Dett er vår størte fanesak. Malerane har ikkje det, det er veldig mykje lågare lønn. Om målaren blir gåande å flikke i to månadar etter eigentleg ferdigstilling er heile overskotet borte. 

	Audun
	Det er rimelig å holde på den ordninga, om det er som du seier at 90 prosent av dagtida er produktiv og snekkarane ikkje har skuld i det må ein ha rett til rett betaling. 

Kor lenge etter dykk har jobba er det dykk veit utfallet av akkorden dykk jobbar med?

	Halvard
	Basen har heile tida ein viss kontroll. Systemet mitt ser slik ut (legg fram ei liste med timar). Eg legg ut kvar 14 dag, og ein får oversikt over kor mykje tid ein har brukt på akkord, produktiv dagtid (administrasjonstid) og uproduktiv dagtid kvar 14 dag. Du ser at eg har veldig høg del av administrasjonstid, det er fordi eg driv med mykje meir enn ein bas eigentleg skal gjere. Eg driv mykje med å legge til rette, materiallogistikk osv. Utariffert arbeid er nok her skrive litt feil, om me ikkje går på akkorden har me litt høgre sats, då har me 30 kroner ekstra i timen. Me har rundt 30 prosent utariffert arbeid som er produktiv og ein får 100 prosent på. Dette har me godt dokumentert. 

Før hadde me heis og transporttillegg. Me skal eigentleg ikkje ha det fordi firma skal sørge for at me får materialane til oss på rett tid. Fram til for tre år sidan har me bestandig forhandla dette fram på teikning før me starta. På dette bygget om me hadde rekna transporttillegg ville det generert 19,5% tillegg sidan me har to transport pluss heis. Det vil sei at me skulle hatt 20 prosent i påslag på akkorden. Dette er veldig mykje og det hadde generert mykje pengar då dette er eit prosjekt som har generert meir enn 6.000.000 kroner oppmålt til no. Derfor seier firma at me skal sørge for transporten sjølv. 

	Audun
	Får firma til dette?

	Halvard
	Nei, men då opnar dette for at me kan skrive dagtid når me transportarar materialar. Før gjorde me ikkje det, då hadde me dette inkludert i akkorden, slik at dette ikkje kom under dagtid. Ein klarer aldri sørge for transport 100 prosent om ein ikkje går inn for det, dette er utruleg vanskeleg når ein har 36 snekkarar å holde styr på. Alle her kan skrive dagtid på å hente det dei manglar. Eg vil sei at i alle fall 20% av dei 30% av dagtid på dette prosjektet er for dette formålet. 

	Audun
	Då hadde det gjømt bort 20% om du hadde hatt med transporttillegget?

	Halvard
	Det er ganske mykje pengar. 

	Audun
	Då er det stor forskjell frå prosjekt til prosjekt og bedrift til bedrift?

	Halvard
	Det er ikkje noko tvil om det, men det er avhengig av driverar og at ein klarer å få folk til å jobbe knallhardt. 

	Audun
	Korleis klarer ein å motivere for dette?

	Halvard
	For min del er det å vere primus motor sjølv, eg har ikkje noko problem å motivere folk så lenge det er klart for dei og dei veit kva dei skal gjere. Då me jobbar akkord og me har ein tredjedel ekstra i lønn. 

	Audun
	Det som eigentleg då gjer at systemet ikkje fungerer er om det ikkje er godt nok tilrettelagt i forkant av leiinga?

	Halvard
	Me har vore på prosjekt der me har tenkt at her går det ikkje å tene pengar fordi det er for mykje rot. Der ein har system at berre ein mann kan gjere ei oppgåve og det er eit regelbunde syn. 

Det seiast at ein skal jobbe med ei oppgåve i 3 månadar  før ein blir kjempegod på det ein driv med, men det blir ein etter 14 dagar. Eg snakkar med alle om det og det er innebefatta då dei skal arbeide med oss. Det er heilt greitt for dei dersom dei veit dei tener pengar på det. På så store bygg som dette, med så mykje seriearbeid som me driv med, hadde det vore forferdeleg keisamt om ein ikkje hadde arbeidd på akkord. 

	Audun
	Har folk listing som arbeidsoppgåve veldig lenge?

	Halvard
	Ja, du blir satt til listing eller gipsing. Då er det fort 1000 timar med dette ein skal gjere.  

	Audun
	Det er store mengder repetativt arbeid!

	Halvard
	Det er bra. Fysisk er det heilt overkomeleg, ein lærer seg teknikkar som sparer kroppen. Me har ein HMS guru som seier me må rotere, eg jobbar mot dette, eg meiner dette er dårleg for akkorden sjølv om det er godt for HMS-en. Eg har arbeiderar her som er eldre enn meg og bare skrur gips, ikkje sjuke ein dag og har ikkje noko vondt. Det er berre teknikk, dette er me bevisst på, om du plagast gjer me om og du får arbeide med noko anna. Då kan dei til dømes isolere, men om dei klager på det så spelar det ingen rolle, me har tatt hensyn til dei. For akkorden sin del blir det mykje gjentakande arbeid, men alle blir nøgde når etterskotet kjem. 

	Audun
	Er det same utbetaling til alle på di liste?

	Halvard
	Ja, alle med fagbrev får same betaling. 

	Audun
	Alle får same grunnlag? 

	Halvard
	Bortsett frå lærlingar og dei utan fagbrev, dei får ein anna prosent. 

	Audun
	Innleigde er og innebefatta av same akkord?

	Halvard
	Ja.

	Audun
	Fungerer dette godt?

	Halvard
	Ja, så lenge me leiger inn frå store firma. Me leigde inn frå bemmaningsbyrå ein gong, men det var ein dårlig erfaring. Det gjorde me ein gong og aldri meir, det gikk to månadar før dei måtte vekk. Det er ikkje snekkarar og dei har ikkje same forhold til arbeide, korleis ein skriv timar, korleis ein held ut dagane og står på. Passe store firma som Aasen Bygg og Skanska låner me folk av. Me bytter på folk, me leiger oss og ut til dei.

	Audun
	Då er ein bemanna heile året? Alle har jobb uavhengig av kven som er oppdragsgivar?

	Halvard
	Ja. Her har me masse folk frå betongmast, dei er vande til å arbeide akkord og går rett inn i gjengen. Dei arbeider som berre juling. 

	Audun
	Er det større del av norske og eigne arbeiderar når ein jobbar som dette med akkord mot til dømes timelønn?

	Halvard
	Me har eigne ansatte frå utlandet, ganske mange. 

	Audun
	I Oslo leiger dei omtrent all arbeidskraft, ikkje bare utanlandsk, men mange køyrer bemanningsmodellen fordi det passer inn. 

	Halvard
	Då må ein dessverre sei hade til akkord. Det er ikkje mogleg. Det må vere styrt og ein må ha faste lag som ei grunnstamme, dette kan vere 4-7 stykk. Her skal ein ha 30 mann, då sprer me dei 7 deretter fyller me resten slik at det passar. Det er ei kravande oppgåve for basen og bemanne prosjektet, sjølv om du er dårleg til ein ting så kan du vere veldig god til noko anna. Om du ikkje kjenner folk er det vanskeleg. 

	Audun
	Er det store krav til bas rolla? 

	Halvard
	Eigentlig må det vere det, ein må ha ein plan. Ein blir ganske sær, ein må ha mål og meiningar. Det er bare å tru at alt er rett. 

	Audun
	Artig å høyre at det er eit system som fungerer. Det er tydleg at det skaper ein driv blant arbeiderane på byggeplassen. 

	Halvard
	Ja. 

	Audun
	Blir det noko meir konfliktar mot byggeleiinga då ein jobbar på denne måten?

	Halvard
	Me diskuterer mykje, dette går på tariffen, kva er dagtid og kva er utariffert eller ikkje. Til eldre eg blir til meir lei blir eg den diskusjonen, i dag sat me 3 timar og diskutera. Det handlar om at me brukar for lang tid på å transportere materialar, dette er jo eigentleg ein jobb som dei skulle gjort for oss. Det står i transportseddelen at transport sørgast for av arbeidsgivar. Me gjer det og me er einige om det, men dei seier at me alltid skriv for mykje timar på det. Slik sett er det mykje diskusjonar. 

	Audun
	Korleis er det når ein skriv og arbeider i forhold til denne transporten, er det slik at ein blir satt på det heile dagen slik at ein kan føre nøyaktig tid eller er det sporadisk?

	Halvard
	Her som det er 6 etg. og me jobbar i tomannslag. Me jobbar berre på fasade og har eit lager på material. Me har ein som kjører kran, og med 20 snekkarar klarer eg ikkje serve alle i hop eg heller. Dei har nummeret til trucken og dei sørger for at trucken får det opp, dei er med opp stroppar det på og tek det av. All den tida ein brukar for frakt av materialar skal vere dagtid, og det er ikkje berre heisetida det går på, det er og all logistikken. Stadig vekk er logistikk undervurdert i akkordsamanheng, det burde vore ein logistikksjef som hadde tatt alt dette. 

	Audun
	Alternativet er då at ein har ein riggemann?

	Halvard
	Riktig, verdi 1,2 millioner her. Ein får mange i 10 månadar frå bemanningsbyrå då. 

	Audun
	Om ein skal betale avgifter og alt er det vel to mann. 

	Halvard
	På fulltid ja. 

	Audun
	Om du hadde hatt nokon på fulltid, trur du du hadde hatt meir enn to årsverk her?

	Halvard
	Problemet er at dei gjer alt anna i tillegg, provisoriske dører, støvsuging av trapper. Ingen har med støvsuging av fellesområder i akkorden. Det må Hent sørge for det, eller så hadde det vore dagtid hos oss. Støvsuging og tilrettelegging for andre fag. 

Her kjem Magne.

	Audun
	Kva slags rolle har du i det heile?

	Magne
	Arbeidsleiar. 

	Audun
	Syns du akkordarbeidet fungerer godt her?

	Magne
	Det er arbeidsamt. I alle fall når ein snakkar spesifikt om akkorden. Me har mange andre arbeidsopperasjonar slik at me ikkje klarer å ha fullt fokus på akkorden til alle tider. Her må det gå nokolunde av seg sjølv, det kostar mykje og det er tidkravande å sette seg inn i. Arbeidsleiarar byttar ofte prosjekt, det kan gå berre 3 månadar. Det kan gå tre år mellom du har akkord, då kjenner du ikkje igjen folket. 

	Halvard
	Det er eit kravande system og me er heilt avhengige av at me snakkar i lag. Om me skal ha felles forståing er tariffen veldig grei. Det verste for min del er om andre parten føler seg lurt fordi eg kan tariffen betre enn han. 

	Magne
	Bare ein har det i bakhovudet når ein sit på min side av borde, at tariffen berre tek for seg når ein står og monterer. Det må ein tenke på slik at ein ikkje blandar korta. 

	Halvard
	Det er sant altså. 

	Magne
	Då har du kome langt i forståinga av tariffen. 

	Halvard
	Me har vore gjennom ein del av det, altså materialtransport, dagtid motivasjon og så vidare. 

	Magne
	Du har og den trimma akkorden som eg er tilhengar av. Me diskuterer litt kor mykje ein kan legge til rette som igjen kanskje skaper fleire med transport, men som og komprimerast. Altså at me hiv opp ei pakke på stilaset og ein må kappe den der kontra å kappe på saga pakke og få det rett der du skal ha det. Då blir det veldig prekutt montasje akkord. Det kallar eg for trimma akkord. 

	Audun
	Loggar dykk kor produktivt arbeide er?

	Magne
	Ja, det gjer me. 

	Audun
	Korleis skjer det?

	Magne
	Det ser me i forhold til framdriftsplan og timeforbruk, i tillegg har me ein cutoff kvar månad der me ser kor mykje som er produsert opp i mot timar som er påløpt. Månadleg ser me om me har god eller dårlig produksjon.

	Audun
	Blir det bruka til å sjå noko anna enn korleis ein ligger ann i forhold til produksjonen?

	Magne
	Det er eit sjukdomsbilde. Er det for låg produksjon? Spesielt på enkle ting, som til dømes gips og liknande. Då er det noko som er feil, enten skrivas det feil eller så er det for mykje timeforbruk i produksjon. 

	Halvard
	For mykje timar på for lite areal.

	Magne
	Er det for høg produksjon igjen, vil det sei at akkorden går godt og dei har fortent pengane som kjem i etterskot. Då produserer du vesentlig meir per time. 

	Halvard
	Det er jo i forhold til anbodet då. 

	Magne
	Anbodet på tømmer er hovudsaklig tatt ut i frå Holte. Erfaringstall, dette er akkorden igjen bygd rundt. Så det er jo sama smørja. Tidligare var det eit Heimdalsfirma som leverte timefaktorar. Det var ikkje Holte. Det er erfaringstall og målt akkord  slik at dei samstemmer med kor lang tid ting skal ta. Når me har fått anbodet og me sett i gang skriv me opp timar, det tar så og så lang tid å sette inn ei dør gonga med tal dører. 

	Audun
	Fellesforbundet påstod, sidan ein har mykje større del tariffarbeid, at ein er meir produktiv. Sidan Holte er landsdekkande og erfaringstalla deira og er det føler du ein jobbar betre enn desse? Treff ein godt på kalkulasjonen?

	Magne
	Reint akkordmessig arbeider ein vel betre enn tala, det seier stort sett noko om kor ein ligg i forhold til cutoffen. Dette tek ikkje hensyn til det som er målt i akkorden, men det er i forhold til det me har kalkulert, men det hender me endrar tala litt sjølv og. Me ser det at noko sprekk me på kva gong, då er det like greitt og justere timane her. Då er me over på kor Hent har landa prosjekt. Når ein tek ei bemanning er det ikkje noko vits å låse seg i noko som ikkje er rett. Då får ein feil bemanningskurver. 

	Audun
	Føler du dine snekkarar forstår akkordtariffen eller er det sjølve arbeidsopperasjonen som blir forstått?

	Halvard
	Snekkaren har det klart i den grad at om han ikkje er sikker spør han. Slik som eg deler opp arbeida så avklarar me alt som har med det arbeide å gjere. Kva som er med av akkord, dagtid og kva som inngår i administrasjonstid. Dei er veldig flinke til å spørje om kva som er med i dei ulike oppgåvene. Akkordarbeiderane har stort fokus på kva som er med. Dei kan ikkje tariffen, eg trur heller ikkje dei har kikka i tariffboka. 

	Magne
	Dei sit litt på same måte som me gjer, ein les det ein kan dra ut av feil. Dei vil lese seg opp på kva som ein kan få tillegg for ikkje kva som er med. Me gjer det motsette, me prøvar å arrestere for det som blir tatt med som dagtid men som ikkje burde vore der. Me les same boka. Me tenkjer ikkje på kor lang tid det tek å slå inn ein spiker. 

	Halvard
	Tariffen er ganske fin, den er ganske omfattande, og den tek med ganske mykje. Eg brukar den og som pluss og minus. Til dømes på eit gammalt prosjekt fekk me ueinigheter på listverk, då slo eg opp i tariffen så fann eg ut kva som var med og ikkje. Då var diskusjonen ferdig. 

	Audun
	Kan eg få nokon oversikt over korleis dykk fører timane dykk har?

	Halvard
	Ei timeliste? Det kan du få, men me gjer det ikkje slik lengde for no går det digitalt. 

	Audun
	Korleis fungerer dette?

	Halvard
	Veldig bra. Ein registrerar same som timelistene på smarttelefon. Då gjer me det kvar dag. Me skil det på mann og periode. Me får ut data over kor mange timar akkord me har på den unike dagane. HMS er eit ferdigutfylt skjema. Det er stor forskjell på uproduktiv og produktiv dagtid. Kor spesialisert ein ynskjer den uproduktive dagtida varierer frå prosjekt til prosjekt. 

	Magne
	Me trudde det, men så har det vist seg at datafangsten tar med seg uproduktivtimane å legg dei inn i produktivtimane for prosjektet. Då får me med dagtidstimane som trekker ned produksjon. Dette er igjen med å farge sjukdomsbiletet. Ein må sjå heilheten og ikkje bare gjennom nøkkelholet for å få ein nytte av det. 

	Halvard
	I alle fall skal me skile på produktiv og uproduktiv dagtid. Me har løyst dette med kodar, 110 er uproduktiv HMS, venting, vinterarbeid, så har me tilvist produktiv dagtid. Dette er til dømes matrealtransport. 

	Magne
	Me ynskjer ikkje noko sjukdomsbilde på 110 posten, HMS osv. Det er fokus på at arbeiderane har rett utstyr, har dei materiala dei treng osv. Dette kjem inn i 110. Gjentar det seg kan leiinga inn og endre dette. Har dykk mykje HMS arbeid eller gjer ikkje leiinga arbeidet sitt med å framstille teikningar osv. 

	Halvard
	Kor er skile mellom uproduktiv og produktiv dagtid?

	Magne
	Me har ikkje noko klart skile, men det er minimal mengde 110. Dette har sin bakgrunn at me har riggfolk på prosjektet som tek mykje av tida som hadde hamna på denne posten. Sikre døropningar osv.

	Audun
	Dagtid er ikkje noko positivt, har dykk fokus på 110 posten for utbetringar?

	Magne
	Me arbeidde her, fordi arbeiderane skreiv mykje 110 i starten. Så seier me at riggarbeid ikkje er produktivt, men heller ikkje uproduktivt. Dette vil sei at dette arbeidet ikkje passar på 110. Det passar heller ikkje på produktiv dagtid. Ei stor ulempe er at det kan vere litt lett å skrive vekk timar som er litt innom akkorden. Til dømes at ein kan flytte ei fjøl litt utan å skrive tid på den. Har ein gjort det fem gonger skriv ein litt tid på det. 

	Halvard
	Det går å bruke det som eit eksempel. Det er viktig for meg og at ein ikkje skriv tid for ei fjøl, men at når ein har gjort det ti gonger eller fem gonger så byrjar det å bli tid som er gått med. Når me fyrst skriv så skriv me aldri mindre enn ein halvtime. Dette kan vere litt urettferdig, men eg føler det vil slå litt begge vegar. Ein følt halvtime og ein eksakt halvtime kan vere to forskjellige ting. 

	Magne
	Ein har eit sjukdomsbilete her. Om ein ser timane og ein ser at akkorden er sprengt, då er det noko som er gale, det skal ikkje vere mogleg. 

	Halvard
	Einig, det skal ikkje vere mogleg. 

	Audun
	Når går den grensa?

	Magne
	Me har høyrd tilfelle der ein har kome opp i 400 kroner timen, det er sprengt akkord. 

	Halvard
	Då er det noko gale med tariffen. 

	Magne
	Eller så er det at timane er skrive feil, det er skrive for mykje dagtid slik at det er for lite akkordtimar. Dette bles opp lønna noko voldsamt. 

	Halvard
	Ja, det går ann å jukse med systemet. Det er bassert på tillit frå begge sider. 

	Magne
	Ein kombinasjon av tilvist og 100 timar. Om ein skriv for mange administrasjonstimar, vil ein som akkordlag dobbeltfakturere. Litt heile tida er ikkje bra. Det blir litt som å alltid kome 5 minutt for seint, det blir ein vanesak. 

	Audun
	Akkordtimane er utbetalte før du i det heile startar. Det hadde ikkje fungert om ein ikkje hadde stolt på akkordlaget. 

	Magne
	Ein må ha tillit, det er mogleg at ein bytter arbeidsledar ganske ofte som skaper gnissingar. Ein er usikker på tariffen og usikker på folk gjer at ein har spurt om, det er vanskeleg å dømme dette skikkeleg. 

	Audun
	Dei som byrjar som arbeidsleiarar er det ofte gamle basar?

	Halvard
	Merkeleg lite.

	Magne
	Tidligare var det ofte basar som vert forfremma til arbeidsleiar slik at dei hadde innsikt i akkordsystemet. No er det like mykje nyutdanna, eller som min del kjem frå eit lite firma og lite erfaring med store bygg. Det er ikkje eit problem å forstå systemet. 

	Halvard
	Me har hatt mykje basar som har hoppa over arbeidsleder trinnet og gått til anleggsleiar, prosjektleiar eller avdelingsleiar. 

	Magne
	Det byrjar å bli mindre som kravet til utdanning blir høgre.

	Halvard
	For vår del som er igjen på bas leddet så ynskjer me å ha nokon med erfaring slik at me snakkar same språk. Då er det rett på sak og ein går ikkje med den følinga at ein lurar kvarandre. Det har eg følt at folk har tenkt til tider. Det er ikkje noko hyggelig då me prøvar å gjere skikkeleg arbeid fort. Det er det me strevar etter. 

	Audun
	Eg ser det som eit problem at ein person i min posisjon kjem til å arbeide med koordinering av noko innan byggeleiinga, til dømes å ha kontroll over delane i tariffen i starten. 

	Halvard
	Ein må nesten stole på basen med ein gong. 

	Magne
	Ein må og snakke med oppmålaren å få vite kva som inngår i akkorden. Då er det enklare å få ei oversikt over det heile. Då har ein noko konkret å forholde seg til i staden for å lære alle ti sidene for eit element som skal byggast. 

	Halvard
	Her er oppmålarkontoret genialt, eg vil sei at dei er upartiske. Det er arbeidarens støtte, men eg har aldri opplevd at dei har sagt at no skal me tene pengar. Dei held det på nivået som tariffen er laga for. 

	Audun
	Når oppmålaren kjem er det i samarbeid med begge to? 

	Magne
	Me sit i lag og strekar opp kva som er kva. Då inngår det som er målbart på teikning og det som er målt.  

	Audun
	Det er då heile tida ein einighet i kva som er akkorddelen av arbeidet?

	Halvard
	Det er to arbeidsleiarar her, Magne har vore på råbygg og Gunnar har alt innvendig. Det handlar om å halde tråden og fylgje veldig med på systemet. Me prøvar å få med oss alt som skal vere med, men heller ikkje mindre.

	Magne
	For min del vil eg få med så mykje som mogleg innom akkordtimane. Når byrjar det å bli ulønsamt for meg, fordi eg veit dei kjem til å føre dagtidstimar uansett som dei meiner er prakk sjølv om det har vore med i målinga. 

	Halvard
	Eit godt eksempel er det me driv med no. Me har nokon lasteramper som har stått, og på grunn av dette har me ikkje fått lukka veggen. 

	Magne
	Denne veggen blir dyr for akkordlaget og for Hent.

	Halvard
	Den går over 6 etasjar og om me skulle ha bygd den når me skulle hadde me gjort det på ein halv dag, men no kjem me til å bruke mange dagar. Veggen er målbar, den er der, men det vart ikkje gjort då akkorden gjekk. 

	Magne
	Den blir ikkje bygd med dei føresetnadane akkorden hadde. Akkorden sa at det skulle byggast som element og heisast på plass. 

	Audun
	Lagar ein då ein rundsum for dette segmentet?

	Magne
	Me prøvar å finne ein fair pris på det. 

	Halvard
	Eit ulempetillegg rett og slett. Det har ikkje noko med akkordarbeid å gjere, ein får ikkje den effektiviteten ein bør ha når ein jobbar slik. Me vil prøve å finne ut kor lang tid me eigentleg skulle bruka deretter må me tippe kor lang tid det kjem til å ta. Etter det ordnar me ein rundsum for arbeidet. Målet er at det heile føras under akkorden. Dette blir då lagt til som ein sum i tillegg målesummen. Om ikkje kjem det som dagtid og då blir det diskusjon. 

	Audun
	Det høyres interessant ut!

	Magne
	Akkord er superspennande, men det er eit problem å ha fokus kontinuerlig. Ein dag kan eg tenke akkord, men skal eg plutseleg tenke på noko heilt anna. Då fell det vekk kva dei held på med. 

	Halvard
	Magne spør av og til om han kan få to mann, men då må eg berre sei nei. Me har ein fart me held på med og om ein tullar med systemet vil ikkje maskineriet gå. Det arbeidet han etterspør blir gjort, men etter akkordlaget sin timeplan. 

	Magne
	Det er ein stor utfordring for meg, det kan vere noko prakk som ikkje tek veldig lang tid for å kome til neste ledd, men dette er øydeleggande for akkorden og gjere utom sin tidsplan. Akkorden mistar då serieproduksjonen sin. For å få akkorden til å gå må arbeidarane vere spesialisert på oppgåva. 

	Halvard
	Det er utruleg viktig at ein planlegg godt, folk er avhengige av kvarandre når nokon isolerer og andre gipsar. 

	Magne
	Dette seier ikkje akkordtariffen noko om, at ein mann skal liste ein skal isolere osv. Ein kan ha ein mann som skal gjere alt innom akkorden. Den seier ikkje noko om at ein skal bygge det som ein serie, om ein for stopp ein plass i kjeda så vil det bli kø og dette vil koste pengar. 

	Audun
	Må snekkarane ha ein periode heilt for seg sjølv i framdriftsplanen?

	Magne
	Innvendig har me gjort det slik som trimma bygg. Her får tømraren arealet heilt aleine i ein viss periode til det er klart for elektro og rør, då gjer dei seg heilt ferdig. Etter dette skal tømraren inn og lukke alt igjen, deretter kjem målaren etter det kjem elektro igjen. Alt skal skje i rett rekkjefylgje, men det er potensiale for kø. Me hadde eit tilfelle der ein måtte bare hoppe over eit område og køyre vidare i produksjonslinja på grunn av problem. 

	Halvard
	Ein må fylgje planen. 

	Audun
	Er dette då veldig sårbart for endringsmeldingar?

	Magne
	Ekstremt.

	Halvard
	Takta er satt, 14 dagar i gongen og det er ikkje nokon val å ikkje klare det på 14 dagar. 

	Magne
	Det som kanskje er mest sårbart er om du får endringar i ei sjakt. Dette er eit lite område som går over fleire plan og du er då ferdig med parkett osv. i andre plan. 

	Audun
	Er det då nulltoleranse i forhold til byggherren om endringar?

	Magne
	Når takta startar er det gitt. Då kan det ikkje komme nye endringar på teikningar, som veggar osv. Materialval er og håplaust å endre då. Bygget klarer ikkje å ta i mot det.

	Halvard
	Når du snakkar trimma bygg er dette akkurat det same som akkord.

	Audun
	Det er ikkje problematisk at ein har mange fag når ein jobbar i ei takt som dette?

	Halvard
	Det er berre planlegging og dialog mellom faga. 

	Magne
	Det er viktig at tømraren får gjort seg ferdig og komme langt nok, det er ikkje vits at dei får byrje før det er klart. Den trimma bygginga me gjer no er ein liten vidareføring av Porsche. Det er ikkje vits å skunde seg i eit område, då skaper du bare kø. Ein må la det gå i rett takt. 

	Audun
	Kva skjer om eit fag ikkje klarer å holde det dei lovar?

	Magne
	Då blir det kaos.

	Halvard
	Det måler dykk veldig godt med timeverksrapporteringa. 

	Magne
	Me får inn timar og cutoff på same måte som me gjer til oss sjølve av våre underentreprenørar. Me ser korleis UE ligg i forhold til tiltenkt framdrift. Me får då oversikt over deira evne i forhold til våre planar, om denne produktiviteten dalar kan me sei at dei må kome inn med meir folk.

	Halvard
	Då kjem dei med folk. 

	Magne
	Det er kjempedyrt å forsinke heile toget. 

	Halvard
	Då begynner alle å få dagtid. 

	Audun 
	Då går det til det vesle firmaet?

	Magne
	Det er snakk om hundre tusenar.

	Halvard
	Når ein fyrst har kome ut som dette går det gale. Me fekk dette på eit tidlegare prosjekt, me måtte hoppe over heile 5 etasje. Å ta igjen denne etasjen i etterkant var utruleg vanskeleg.

	Magne 
	Ein låser av så mange lokalisasjonar. Ein låser riggområde, søppel og alt blir tungvindt.

	Halvard
	Det er spennande. Eg hadde ikkje klart å vore så aktiv og motivert utan akkordlønssystemet. Bare med trimma bygg og alle dei utfordringane hadde det ikkje gått. Koordinering med tekniske fag osv. i startfasen krev enormt med engasjement for å få dette til å gå. Alle må vere einige å dra i same retning. For min del hadde eg ikkje klart det utan akkordlønnssystemet. 

	Magne
	Spesielt på dette bygget ser eg engasjementet til basane. Hent kan meine mykje rart dei, men det må løysast blant basane. Det er viktig at ting skjer i dette leddet, ein kan ikkje skrive e-post om kvar minste ting. 

	Halvard
	Eg merkar det veldig godt når me har prosjekt med akkordlønnssystem. Me har rørleggarar, elektrikarar og dei eg jobbar mest med har akkordlønnssystem. Eg merkar godt at det er ein heilt anna motivasjon når eg snakkar med dei. Det er noko heilt anna når det kjem eit firma som driv med ventilasjon og ikkje har same system. 

	Magne
	Det er flinke basar her då. 

	Halvard
	Det er flinke basar, men det har med akkordlønnssystemet å gjere. Me må jobbe og me må prestere. 

	Magne
	Me har ein utfordring med eit firma her. Dei har ingen norsktalande, dei forstår engelsk og dei forstår norsk om du snakkar tydeleg ein til ein. Dei greier rett nok ikkje henge på når basane diskuterer korleis me skal løyse problem. 

	Halvard
	Dei har ikkje akkord. 

	Magne
	Dei har ikkje akkord. 

	Halvard
	Me snakka om det tidlegare korleis ein skal løyse det med bemanningsbyrå, det lar seg ikkje gjere. 

	Audun
	Med andre ord er det viktigaste ein har kommunikasjon?

	Magne
	Ja, område må vere totalt forstått. Feil utføring er greitt, det er bare folk. Å byrje med diskusjon når du står i takta går ikkje. Ein må vere engasjert i starten for å finne løysing. 

	Audun
	Føler du planlegginga er betre når ein følger eit taktsystem?

	Magne
	Det framtvingast. Om ein ikkje gjer det kjem ein bakpå. Både for oss og UE er det kravande med materialtransport. At det kjem i riktig tid og mengde er viktig. 

	Halvard
	Det må ikkje oppta meir lagringsplass enn det skal.

	Magne
	Når tømmer kjem med sine rundar så er det enormt med varer som skal på plass. 

	Halvard
	På det mesta hadde me 17 stykk som skrudde gips dagleg i 2 månadar. Normalt skal ein person skru ein pall med gips om dagen. Med 17 tonn gips om dagen er logistikken er serdeles viktig.

	Audun
	Hender det at leverandørane feilar på oppmøtetidspunkt?

	Magne
	Me har slite noko voldsamt her. Dei skjønnar ikkje kor vitig klokka 10 er her. Klokka 07 er ikkje noko bra, det er bare kaos. Då har ikkje me mannskap på plass til å ta i mot denne leveransen. For tidlig er like ille som for seint.  Me som leiarar må booke folk som skal bære leveransen på plass. 

	Audun
	Er det noko i kontakta med leverandøren som pliktar dei til å møte når dei seier, eller er dette eit usikkerheitsmoment?

	Halvard
	Det ligg inne i riggplanen, folk skal skrive opp når leveransane skal komme. Det er viktig at det blir fylgt. Det skal ikkje vere mykje moglegheit for kollisjon. Dette er spesielt viktig når ein held på med slike ting som betong då det faktisk ikkje er moglegheit til å komme inn på byggeplassen. 

	Magne
	Eit grep me tok var å bruke Isotek isolasjon for å blåse, då sparer me mykje lagringsplass og logistikk. Det blir som ein betongbil.

	Audun
	Eg trudde dette var amerikansk system, men brukast det i Noreg og?

	Halvard
	Meir og meir. Det er mest på grunn av logistikk. Det produserer mykje mindre søppel. Det er tariffert og er ikkje problem for akkorden. 

	Audun
	Korleis er krava frå akkordlaget når det gjelder verktøy og liknande?

	Halvard
	Dette er ein liten diskusjon, me får som regel det me vil ha. Eg kan ringe til lageret å be om det me treng. Me har og noko moderne utstyr som gasspikerpistolar. Anlegget legger seg ikkje mykje borti desse slutningane. 

	Magne
	Akkorden har eit utgangspunkt at du skal bruke det og det verktøyet. Verden har kome framover, mens tidstariffen ikkje har hengt på den utviklinga. Ein har då ikkje fått med seg at ein sparer ganske mykje tid på å bytte ut verktøy. 

	Halvard
	No er du på same diskusjon som Stig. Eg meiner ein ikkje sparer tid på å kjøpe gasspistol, anna enn at Hent sparar tid på å legge opp luftslangar, drenering og så vidare. Det må me skrive dagtid på. Vedlikehald av utstyr er heller ikkje tariffert. Me hevdar at om me skal stå på bakkenivå så er det mykje betre med luftpistol. Men når det er så mange uregelmessigheiter i bygget er det betre med gasspistol. Dette er slik me diskuterer av utstyr. Det er litt feiltolking av andre sida at me sparer mykje tid på akkorden av å bruke dyrt og moderne utstyr, men det er anlegget som sparer dagtid. 

	Magne
	Her er eg litt usikker på kva som er med i akkorden. Er det med at ein skal ta med seg slangen bortover eller er det ikkje. 

	Halvard
	Det er ikkje noko rigging som er tiltenkt. 

	Audun
	Som eg forstod det på fellesforbundet lagar dei tala i tariffen sin ut frå ein referansemodell. Når ein gjer dette vil ein vel ikkje hente ut nokon forskjell på ulike typar verktøy tenkjer eg. 

	Halvard
	Det er då tidstudie av operasjonen som dei har lagt til grunnlag og då har dei ikkje tatt med tida det tek å rigge utstyr. Eg tenkjer at når du jobbar etter tariffen står det i tariffen kva du får betalt for. Står det noko om rigging av luftslangar skal det vere inkludert, står det ikkje det skal det ikkje vere betalt for. Tariffen er suveren for det står kva du får betalt for og driv me med noko anna så må me snakke om det. 

	Audun
	Eg hørte at Swedoor fekk klager på dørene sine, men det var berre frå Trøndelag som dreiv med tariff. Er det ein mogleghet at ein etterstrebar meir effektive produkt då ein arbeider etter akkord? Dette døme var då på innfesting. 

	Magne
	Her og har ein ting som tariffen ikkje har fanga opp heilt. Før var det jo kiling som inngjekk i tariffen. Kapping og skruving. No har du fikshylser, samtidig står det ein montasje vegleiing og denne skal du alltid fylgje uansett kva tariffen seier. 

	Halvard
	Er dei forbora med hylser måler me dei forbora med hylser. Uansett skal me sette inn klossar om det står det i montasje vegleiinga. Her er det nok i prisen som står i tariffen og. 

	Magne
	Eg reknar med at alle fire hjørne i vindauge og dører skal klossast. 

	Halvard
	Har du ei lettdør er det ikkje behov, men har du ei tung dør så er det ein annan pris og då er det ivaretatt på denne måten. 

	Magne
	Det er det same med tetting, fuging eller teiping, det er med i blekka. 

	Audun
	Det har i alle fall vore veldig nyttig å høyre begge sider av bordet, både produksjon og leiing. 

	Magne
	Det hadde kanskje vore betre om du hadde kome ein dag der me ikkje akkurat har diskutera om timar. 

	Halvard
	Det skal være litt slik. Ein må diskutere litt og ein må vere litt på hogget. Ein kan ikkje stole blindt på kvarandre heller.

	Magne 
	Kan sjå det litt frå di side og Halvard, du kan ha arbeidarar som ikkje er så effektive, men dei ynskjer å virke så effektive som mogleg overfor akkorden. Dette er eit sosialt lønnssystem. For å ikkje øydelegge for akkorden må dei skrive meir dagtid for å kunne vere godtatt i laget. 

	Halvard
	Folk passar på kvarandre både på negativt og positivt. Det kan omtrent bli utfrysing. 

	Audun
	Er det eit problem?

	Halvard
	Ikkje veldig. Eg opplever det frå tid til anna. Om ein har ein som snart er pensjonist og arbeider forferdelig treigt så er ikkje det eit grunnlag for å arbeide på akkord lengre. Me har fleire prosjekt utan akkord som hadde passa betre i denne situasjonen. Me hadde eit prosjekt tidligare der det var ein situasjon som dette, det var to karar som ikkje klarte å halde farta. Det var  synd på dei for folk snakka ikkje med dei. Dei blei aldri ferdige og folk rundt var ivrige og arbeide akkord. Det er eit tøft miljø.

	Magne
	Det er for friske unge folk. Det er ein utfordring å stå lang tid i jobb i akkord. 

	Halvard
	I vert fall når ein har så mykje seriearbeid med tunge seriar. 

	Magne
	Det er veldig mykje tunge seriar, mykje gips og det er rett og slett slitasje på kroppen.

	Halvard
	Nei, eg vil sei det er teknikk eg. Nei, men nokon kan øydelegge seg med å sette inn ei dør og.

	Audun
	Historisk sett har det blitt brukt som eit argument mot akkord at det er hardt på kroppen og usosialt. 

	Magne
	Ein ser bare på asbestsanering. Her er det ikkje lov til å køyre akkord, men i forhold til slitasje på rygg og skuldrer er det lov.

	Halvard
	No skulle du hatt med statistikken på sjuke fråværet. For det har me veldig lite av. 

	Magne
	Det kan nok skuldast at dette er eit leilegheitsprosjekt. Det blir ein del varierte oppgåver sjølv om det er gipsing. Det hadde vore verre om du hadde hatt eit kjøpesenter med 50 meter vegg som er 4 meter høg. 

	Halvard
	Då er det meir slitasje.

	Magne
	Får du det ikkje fyrste vekene får du det i alle fall i løpet av prosjektet, i form av betennelse eller noko.

	Halvard
	Det er eit sunnheitsteikn at ein har så lite fråvær.

	Audun
	Det går ikkje laus på sikkerheten sjølv om dykk har akkord her?

	Halvard
	Nei.

	Magne
	Men det krev nok at hovudentreprenøren har strengt regime på HMS. Det er alltid nokon som skal skunde seg for dei veit det går fortare om dei er litt meir uforsiktige. Det gangar akkorden på same måte som anna innsparing. Ein ser det spesielt på utanlandske føretak, eg har vore bort i at dei produserer vanvittige mengder på ein laurdag, men heile måndag og tysdag skjer det ikkje noko. 

	Halvard
	Ingen ser dei på laurdagen.

	Magne
	Ein treng ikkje meir enn ein oppkvikkar før ein skjønnar at dei ikkje får lov til å være her aleine. Det er skummelt, mest sannsynleg er det noko som ikkje er bra når ein har ein forskuving av takta på denne måten. 

	Audun
	Ein må vel setje sikkeheita fyrst?

	Magne
	Ein skal ikkje lære av helsebygg Møre: ”ein må jo bli ferdig å”. Med 13-14 kroner timen. Det er ikkje lov å si i hent. 

